
TAG Cymraeg CY5 1375-01   

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1 278 20.6 8.4 40 51.4 100
2 278 19.1 9 40 47.8 100

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn

Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

ADRAN B

2. Yr Hengerdd a’r Cywyddau

 Darllenwch y dyfyniad a ganlyn ac yna atebwch y cwestiynau.

 (a) Rhowch gefndir y gerdd a chefndir y bardd os yw’n hysbys. [20]

 (b) Dadansoddwch arddull y bardd yn y dyfyniad hwn. [20]

    Gwedy cysgu, tru tremyn, 
 O bawb onid mi a bun, 
 Ceisiais yn hyfedr fedru 
 Ar wely’r ferch, alar fu. 
 Cefais, pan soniais yna, 
 Gwymp dig, nid oedd gampau da. 
 Briwais, ni neidiais yn iach, 
 Y grimog, a gwae’r omach, 
 Wrth ystlys, ar waith ostler, 
 Ystôl groch ffôl, goruwch ffêr. 
 Trewais, drwg fydd tra awydd, 
 Lle y’m rhoed, heb un llam rhwydd, 
 Mynych dwyll amwyll ymwrdd, 
 Fy nhalcen wrth ben y bwrdd, 
 Lle’r oedd cawg yrhawg yn rhydd 
 A llafar badell efydd. 
 Syrthio o’r bwrdd, dragwrdd drefn, 
 A’r ddeudrestl a’r holl ddodrefn. 
 Rhoi diasbad o’r badell, 
 I’m hôl y’i clywid ymhell. 
 Gweiddi, gŵr gorwag oeddwn, 
 O’r cawg, a chyfarth o’r cŵn.

    Haws codi, drygioni drud, 
 Yn drwsgl nog yn dra esgud. 
 Dyfod, bu chwedl edifar, 
 I fyny, Cymry a’m câr, 
 Lle’r oedd garllaw muroedd mawr 
 Drisais mewn gwely drewsawr 
 Yn trafferth am eu triphac, 
 Hicin a Siencin a Siac. 
 Syganai’r delff soeg enau, 
 Aruthr o ddig, wrth y ddau: 

    ‘Mae Cymro, taer gyffro twyll, 
 Yn rhodio yma’n rhydwyll; 
 Lleidr yw ef, os goddefwn, 
 ‘Mogelwch, cedwch rhag hwn.’









Polygonal Line
Mae’r ymgeisydd yn cychwyn yr ateb yn drefnus trwy gyflwyno’n gryno sut y mae’r bardd yn defnyddio’i dechneg i gyfleu naws y dyfyniad yng nghyd-destun y gerdd. 

Polygonal Line
Paragraffu pendant yn cynnig strwythur taclus i’r ateb ac yn rhoddi cyfle i’r ymgeisydd ddadansoddi’r nodweddion a’r technegau arddull yn effeithiol. Defnyddir dyfyniadau’n bwrpasol er mwyn esbonio effaith y troadau ymadrodd ar sut y cyflwyna’r bardd ei weledigaeth. Mae’r ymgeisydd yma’n amlwg yn deall mai cywydd yn adrodd hanes un o’r troeon trwstan a gafodd y bardd yw’r cywydd hwn. Yn ei ddadansoddiad mae’r ymgeisydd yn cyfleu ei fod yn deall mai cerdd a berfformid gerbron cynulleidfa gan ddiddanwr o fardd oedd y gerdd hon.



Polygonal Line
Mae’r ymgeisydd yn cyfeirion at effaith y gynghanedd sain yn y rhan hon. Cyfeiria at sŵn y cytseiniaid a’u heffaith i gyfleu pa mor ddoniol ac anobeithiol oedd cais y bardd i gyrraedd ei nod. Â’r ymgeisydd yn ei flaen yng ngweddill y paragraff i restru effaith y troadau ymadrodd eraill, megis personoli a sut mae Dafydd ap Gwilym yn defnyddio o’r cysylltair. Trwy gyfeirio’n ôl at y rhwystrau a’r trafferthion sy’n wynebu’r bardd mae’r ymgeisydd yn llwyddo i osgoi bod yn rhy gatalogaidd yn ei ddadansoddiad o arddull y dyfyniad.



AA2  - 14

AA3  - 9

Polygonal Line
Mae’r ymgeisydd yn cloi ei ateb yn dda. Ateb gradd A yw’r ateb hwn. Cynlluniwyd yr ateb yn daclus a dadansoddwyd y nodweddion a thechnegau arddull yn effeithiol. Detholwyd dyfyniadau addas o’r dyfyniad ac ehangwyd ar ddadansoddiadau’n drefnus a chydlynus.









Polygonal Line
Mae’r ateb yn cychwyn trwy grynhoi rhai ffeithiau perthnasol am gefndir y bardd a’r gerdd a gosod cyd-destun arddull a naws storïol y cywydd.

Sticky Note
ysgrifennwyd (camsillafu)

Sticky Note
Cymry (camsillafu)

Sticky Note
cwrdd â merch (Nid oes angen treiglad yma. Y llythrennau p t c sy’n Treiglo’n Llaes ar ôl yr arddodiad.)

Polygonal Line
Paragraff yn datgan gwybodaeth amlwg a rhy gyffredinol. Mae’r dyfynnu’n ddibwrpas gan nad yw’n sôn am effaith y gynghanedd ar yr hyn mae’r bardd yn ceisio’i gyfleu.

Sticky Note
Mae’r ymgeisydd yn ailadrodd gwybodaeth sydd wedi’i gyflwyno’n barod. Gwastraff amser yw hyn

Sticky Note
yn ddiacen (gwall cyffredin)

Sticky Note
gynghanedd (camsillafu)

Polygonal Line
Brawddeg lanw aneffeithiol. Dylid cynghori ymgeiswyr i osgoi datganiadau fel yma mewn atebion dadansoddi arddull.

Polygonal Line
Ceir cyfeirio gweddol bwrpasol at droadau ymadrodd a chynnig effaith yn y paragraff yma. Noda’r ymgeisydd fod y bardd yn ‘defnyddio berfau person cyntaf yn yr amser gorffennol er mwyn neud y gerdd yn fwy personol’. 

Polygonal Line
Noda’r ymgeisydd fod y bardd yn defnyddio sangiadau a llwydda i ddyfynnu o’r gerdd ond nid yw’n llwyddo i drosglwyddo ei fod wedi deall yr effaith gyda’r frawddeg – “ Mae hyn yn galluogi i’r darllenwyr medru chwerthin ar ei ben ac felly mae’n llwyddo i gadw diddordeb y darllenwyr.” 

Polygonal Line
Mae gweddill y paragraff yn ymdrin ag effaith y personoli a’r ansoddeiriau fel technegau arddull. Datblygir y dadansoddiad yn weddol drefnus. Mae’r ymgeisydd yn cymysgu rhwng “personoli” a “personoliaeth”. Er bod yma rai gwallau sillafu a threiglo y mae’r ymgeisydd yn llwyddo i fynegi ei hun yn eithaf eglur. 



Polygonal Line

Polygonal Line
Mae’r ymgeisydd yn paragraffu a threfnu ei ateb yn ofalus ar adegau ac yn llwyddo i gyfleu cymhlethdod y pwnc yn lled dda yn yr adran yma. Pe byddai wedi bod  yn fwy cyson yn yr agwedd yma o’i waith byddai ei farc wedi bod yn uwch. 

Polygonal Line
Mae’r paragraffu’n drefnus yn adran yma’r ateb ond mae’r ymgeisydd yn arwynebol braidd yn ei ddadansoddiad o effaith hiwmor y bardd. Pe byddai wedi manylu ar effaith sarhaus y gair cyfansawdd “drewsawr” a chyplysu hynny gydag agwedd hyderus Dafydd ap Gwilym gellid bod wedi codi’r marciau. 

Polygonal Line
Mae’r frawddeg olaf sy’n cloi’r ateb yn enghraifft nodweddiadol o frawddeg lanw na ddylid ei defnyddio mewn ateb dadansoddi arddull. 

AA3  - 6

Polygonal Line







Polygonal Line
Mae’r ymgeisydd yn defnyddio’r dyfyniad “llanast cystrawennol” a chyfeirio at Gwyn Thomas ym mrawddeg agoriadol ei ateb. Datblyga ar hyn gan nodi enghreifftiau o sangiadau.


Sticky Note
Mae’r ymgeisydd yma’n cyflwyno’i farn bersonol ei hun yn ei ymateb treiddgar. Mae’r paragraff agoriadol yn afaelgar ac yn gyflwyniad effeithiol i’r ateb.

Polygonal Line
Mae’r ymgeisydd hwn wedi deall y dyfyniad yn nghyd-destun weddill y cywydd. Mae’n trafod y modd y defnyddia’r bardd ei dechneg i gyflwyno’i gywydd. Yn y paragraff hwn ceir treiddgarwch soffistigedig wrth i’r ymgeisydd gyfleu pa mor ddiymadferth yw’r bardd yn ei ymdrechion i gyrraedd ei nod. Defnyddir yr ymadrodd  “gydnabod ei ffaeleddau ei hun”. Cyfyd dadansoddi o’r math yma i dir uchel iawn.

Polygonal Line
Datblygir trefn yr ateb yn gydlynus wrth i’r ymgeisydd wrth i’r ymgeisydd ddiffinio beth yw effaith berfau, personoli, a rhestru. Dyfynnir yn gynnil a defnyddir dyfyniadau’n bwrpasol. Byddai ymgeisydd gwannach wedi defnyddio dyfyniadau o waith ysgolheigion fel botymau wedi’u gludo ar ddarn o frethyn megis addurniadau’n unig. Mae’r ymgeisydd yma’n cau ei baragraffau’n daclus gyda dyfyniad.

Polygonal Line
Mae ansawdd iaith a mynegiant yr ymgeisydd yma’n ardderchog. Defnyddir yr amhersonol yn hyderus. Mae ei afael ar ferfau cryno’n gadarn. Gwelir yn yr ateb hwn waith cyfathrebwr hyderus ac aeddfed. Mae’r dyfyniad yma’n rhan o ateb gradd A uchel.

 (b) Arddull 
  Disgwylir i’r ymgeiswyr allu cyfeirio at rai o’r nodweddion arddull hyn a manylu 


ar eu heffeithiolrwydd:  


 Adrodd yr hanes yn y person cyntaf – natur lafar y farddoniaeth. Newid yn 
yr arddull wrth ddechrau disgrifio’r daith 


 Rhestru’r digwyddiadau alaethus a ddaeth i’w ran  


 Defnyddio berfau yn y Person Cyntaf er mwyn cyflwyno’r digwyddiadau 
trwstan hyn – cefais…trewais…ni neidiais 


 Defnyddio berfenwau yn cyfleu’r cyffro ac yn cyflymu’r hanes – syrthio, 
rhoi, gweiddi  


 Gan mai disgrifio mae’r bardd, mae’r ystyr yn llifo dros nifer o gwpledi a’r 
sangiadau yn torri ar draws llif y brawddegau.  


 Yn nisgrifiad y llanast, mae’r arddull sangiadol yn rhoi argraff o iaith a 
chystrawen wedi ymollwng - llanast o gystrawen yn cyfleu llanast y 
digwyddiad  


 Cwpled epigramatig – y bardd gyda’i dafod yn ei foch – ‘Haws codi, 
(drygioni drud), Yn drwsgl nog yn dra esgud’.  


 Negyddol “nid oedd gampau da”  yn pwysleisio ei ddiffygion a’i 
rwystredigaeth 


 Enghraifft o leihad – ‘ni neidiais yn iach’ – mae'r ddau sylw yn goeglyd a 
digrif  


 Ebychiad – Cymry a’m câr 


 Mynegi cymen diarhebol – Drwg fydd tra awydd; a sylw moesol 
anghydnaws – Gŵr gorwag oeddwn 


 Personoli’r dodrefn  – Rhoi diasbad o’r badell  


 Cyfleu’r sŵn trwy ddewis ansoddeiriau annisgwyl - ‘ystôl groch ffôl’ a 
‘llafar badell efydd’ a geiriau megis diasbad, gweiddi, cyfarth 


 Cyfansoddair “drewsawr” i ddisgrifio gwely’r “trisais” yn peri chwerthin wrth 
iddynt gael eu clymu yng nghlec y gynghanedd   


 Brawddeg wirebol gyda chyferbyniad trawiadol rhwng arafwch a 
chyflymder: ‘yn drwsgl nog yn dra esgud.’ 


 Deialog ddramatig yn cymeriadu Hicin a Siencin a Siac  


 Dadansoddi effaith ambell gynghanedd e.e. Cynghanedd Sain yn clymu 
berfau gorchmynnol “mogelwch” a “cedwch” at ei gilydd i ddarlunio’r 
agwedd amheus at y Cymry - yr ystrydeb eu bod yn lladron. 

Gradd AA2 – Ymateb i destun 


 
A 


12-15 


 
 Dadansoddi'n dreiddgar y nodweddion a'r technegau arddull gan 


ddewis a dethol y perthnasol a chyflwyno tystiolaeth 
 Datblygu ac ehangu ar syniadau'n drefnus a chydlynus 
 Defnyddio dyfyniadau'n effeithiol 
 


 
B 


10-11 


 
 Dadansoddi'n effeithiol y nodweddion a'r technegau arddull gan 


ddewis a dethol y perthnasol a chyflwyno tystiolaeth 
 Datblygu ac ehangu ar syniadau'n drefnus 
 Defnyddio dyfyniadau addas a phwrpasol 
 


 
C 


8-9 


 
 Dadansoddi'n foddhaol y nodweddion a'r technegau arddull gan 


gyflwyno tystiolaeth 
 Datblygu ac ehangu ar y prif syniadau'n drefnus 
 Defnyddio dyfyniadau addas 
 


 
D 


5-7 


 
 Trafod agweddau ar nodweddion a thechnegau arddull gan gyflwyno 


tystiolaeth 
 Datblygu ac ehangu ar y prif syniadau 
 Defnyddio dyfyniadau 
 


 
E 


3-4 


 
 Trafod agweddau ar nodweddion a thechnegau arddull wrth geisio'u 


dadansoddi 
 Datblygu ac ehangu ar rai syniadau 
 Dyfynnu'n achlysurol 
 


 
U 


0-2 


 
 Mae'r ymgeiswyr hyn yn llwyddo i ddangos rhai o nodweddion 


cadarnhaol ymgeisydd gradd E ar adegau yn unig. 

Asesir iaith ysgrifenedig wrth ateb cwestiwn gan ddefnyddio'r meini prawf canlynol. (10) 
 


Gradd AA3 – Defnyddio iaith ysgrifenedig 


A 
8-10 


 Mynegi syniadau a dadleuon cymhleth yn rymus, yn glir ac yn groyw 
 Saernïo gwaith yn fwriadus er mwyn cyfleu cymhlethdod ac amlochredd y 


pwnc 
 Arddangos cyfoeth o adnoddau iaith 
 Meistrolaeth drylwyr ar ramadeg a chystrawen 
 


B 
6-7 


 Mynegi syniadau a dadleuon cymhleth yn glir ac yn groyw 
 Saernïo gwaith yn ofalus er mwyn cyfleu cymhlethdod y pwnc 
 Arddangos adnoddau iaith da 
 Arddangos gafael sicr a chywir ar ramadeg a chystrawen 
 


C 
5 


 Mynegi syniadau a dadleuon lled gymhleth yn glir 
 Cynllunio'r gwaith yn ofalus er mwyn cyfleu gwahanol agweddau ar y 


pwnc 
 Arddangos amrywiaeth o adnoddau iaith 
 Gafael gadarn ar ramadeg a chystrawen 
 


D 
3-4 


 Defnyddio iaith yn briodol i fynegi syniadau a dadleuon 
 Dangos ymwybyddiaeth o drefn a dilyniant wrth gyflwyno gwaith 
 Arddangos peth amrywiaeth o adnoddau iaith 
 Arddangos gafael foddhaol ar ramadeg a chystrawen 
 


E 
2 


 Defnyddio iaith i fynegi syniadau a dadleuon uniongyrchol yn glir ac 
effeithiol 


 Dangos peth ymwybyddiaeth o drefn wrth gyflwyno gwaith 
 Defnyddio ystod o eirfa a phatrymau addas 
 Arddangos gafael resymol ar ramadeg a chystrawen 
 


U 
0-1 


 Mae'r ymgeiswyr hyn yn llwyddo i ddangos rhai o nodweddion cadarnhaol 
ymgeisydd gradd E yn unig. 


 


 
Wrth ddyfarnu marciau AA3 sylwer bod angen ystyried y ddau bwynt bwled cyntaf yn 
ogystal â'r ddau bwynt bwled olaf. 

